
Anotacións sobre a proposta de texto consolidado para o Acordo sobre 
condicións de traballo en UAPs 
 
 
 
Recibido o pasado venres dia 28 un borrador de texto consolidado para o Acordo 
sobre condicións de traballo en Unidades e Servizos de Atención Primaria, e o martes 
dia 1 algúns datos sobre a cuantificación do valor das TIS para Médicos de Familia e 
Pediatras, é necesario realizar unha serie de consideracións. 
 
 
 
Sobre as TIS 
 
Ante todo debemos insistir na idea de que sen contrastar os valores e os efectos da 
aplicación das TIS ás diferentes categorias afectadas (Médicos de Familia, Pediatras, 
Odontólogos, ATS/DUE e Fisioterapeutas) non podemos dar por definitivamente 
pechado o acordo.  Así, e diante da previsión do Sergas de proceder á sua sinatura o 
próximo venres dia 4 sen contar con tales datos, non podemos estar conformes.  Non 
queremos en modo algún contribuir a retrasar o peche do acordo, como tampouco 
acollemos de bon grado que se nos pida pechalo prescindindo dalgunha das suas 
premisas básicas. 
 
A concrección da afectación da aplicación das TIS aos colectivos de enfermería, 
fisioterapia e odontoloxía (e mesmo ao de pediatría) vai na nosa opinión máis alá dos 
meros axustes técnicos porque os cambios que se producen no propio sistema 
retributivo deses colectivos terá efectos dificiles de valorar sen coñecer máis datos 
sobre a sua cuantificación; nuns casos (enfermeria) para garantir que non hai perdas 
retributivas, e noutros (odontoloxía e fisioterapia) para coñecer a dimensión da brecha 
retributiva para acadar o obxectivo comprometido da equiparación entre grupos 
profesionais e os concretos mecanismos para a sua homologación. 
 
Non prexulgamos cal deba ser a solución (ben retrasar a firma nuns dias ou ben dotar 
ao texto de maiores garantías, por exemplo) para superar esta aparente contradicción, 
pero queremos reflexala para maior claridade. 
 
 
 
Sobre o rango normativo 
 
A segunda cuestión xenérica sobre a que incidimos é sobre a sistemática do 
documento.  Sorprende a técnica de que o acordo se quede reducido a unha serie de 
principios xerais (importantes, eso si) mentras os contidos concretos comprometidos 
pasan a formar parte dun acta.  Non entendemos esta moda e nos preocupa a 
tendencia crecente a utilizar esa diglosia normativa.  En todo caso, damos por suposto 
que a proposta consiste en publicar ese acta no DOG simultaneamente co Acordo. 
 
 

D.X. Recursos Humanos 
Sergas 

San Lázaro, s/n 

Sobre o contido do documento 
 
Respecto do contido do documento, indicamos a continuación os cambios que nos 
parece necesario introducir. 
 

1. Retirar do texto todas as referencias a que o exercicio da voluntariedade 
incentivada implica a aceptación de realizar unha parte das horas en Pac 
limítrofe (páxinas 2, 5 e 8). 

2. Incorporar nos artigos 2.1 e 4.3 que a data de efectos das novas condicións da 
intersubstitución será o 1 de decembro de 2007. 

3. Modificar a redacción do artigo 4.2 e das disposicións adicional e transitoria, no 
sentido de recoller na redacción a aplicación da forma de cálculo igual para 
todas as categorias e xa adaptada á nova formulación das Tis; 
complementariamente, o réxime transitorio debería recoller a forma de cálculo 
dende o 1 de decembro ata a aplicación das Tis así como a garantía de que os 
tramos de enfermería xa non se terán en conta nese periodo. 

4. Os dous primeiros parágrafos do artigo 6 quedarian mellor encadrados no 
artigo 5, dado o seu carácter xenérico. 

5. O apartado b) do artigo 6 debería pasar a ser o apartado a), (retirando do 
mesmo como se dixo as duas últimas liñas), e un novo apartado b) podería 
recoller o seguinte: 

“b) situacións particulares: 

- só excepcionalmente, e debido á falta contrastada de persoal disponible para 
o mantemento da asistencia sanitaria debida, a dirección do centro poderá 
adoitar medidas extraordinarias que obriguen á superación dos límites de 
xornada establecidos; tales medidas só poderán manterse polo tempo 
imprescindible e por resolución motivada adoptada previa consulta cos 
representantes do persoal, e estarán condicionadas á adopción simultanea de 
medidas de captación que permitan restituir a normalidade; a comisión de 
seguimento establecerá criterios que garantan o principio de equidade na 
asignación de cargas obrigatorias en caso de que estas chegaran a producirse 

- cando por causa da realización de xornada complementaria algún profesional 
deba realizar unha xornada superior a 2090 horas anuais recibirá unha 
compensación específica consistente, según a sua propia elección, ben nun 
descanso equivalente ao doble do valor das horas traballadas ou ben unha 
retribución igual ao 175% do valor da hora complementaria 

- as variacións que se produzan no réxime de voluntariedade como 
consecuencia de procesos de provisión de prazas serán tratadas mediante os 
mecanismos que acorde a Comisión de Seguimento deste Acordoò. 

6. O primeiro parágrafo do artigo 6(bis), referido á voluntariedade de enfermería, 
debe modificarse según o seguinte tenor: 

ñDar§se prioridade § dotaci·n de novas prazas de enfermer²a nun determinado 
PAC cando a suma das horas que resulten do cómputo das non cubertas nos 
actuais plans funcionais e das resultantes da redución de xornada prevista 
neste Acordo para o persoal de PACs permitan completar a xornada anual 
equivalente a un novo vínculo estable.  Nese caso, mentras non se proceda á 



 

 

S A U D E

CIG-SAÚDE 
Executiva Nacional 

Gregorio Espino, 47 
36205 VIGO 

Tfnos: 986 262 679 
986 827 968 
986 827 969 

Fax:  986 262 781 
 

Correo-e: 
executiva@cig-saude.org 

Web: 

www.cig-saude.org 

autorización da praza orzamentaria cubriráse ese posto mediante un 
nomeamento de servizo determinado.ò 

7. Entrando nos contidos do que se propón incluir nun Acta (xa indicamos antes a 
valoración xeral que eso nos merece), dentro do apartado 1, sobre os 
incentivos á voluntariedade, debe correxirse un erro no terceiro parágrafo da 
páxina 7 no sentido de recoller o tramo incentivado de 600 horas (en lugar das 
660 indicadas).  Asimesmo, xa quedou indicada a necesidade de suprimir o 
penúltimo parágrafo deste apartado (segundo da páxina 8). 

8. No apartado 2, sobre os sábados, creemos que debe recollerse mellor o 
sentido destas medidas.  Con ese fin, parece oportuno recuperar parte do texto 
do 16 de xaneiro e redactar de novo os parágrafos primeiro e segundo con esta 
redacción como exemplo: 

“En desenvolvemento da medida contemplada nas conclusións da Mesa de 
Recursos Humanos do Plan Mellora de Atenci·n Primaria, no senso de que ña 
atención dos sábados pola mañá non debería ser considerada xornada 
ordinaria, senón complementaria, polo cal se trasladará á Mesa Sectorial a sua 
negociaci·n nese sentidoò, a Administraci·n comprometeuse a avanzar, no 
periodo de execución do indicado Plan, en medidas organizativas tendentes á 
reducción efectiva do número de sábados de prestación dos/as profesionais, 
así como a analizar anualmente o impacto asistencial desa reducción. 

Para elo, comprometese a avanzar no proceso, xa iniciado nalgúns ámbitos 
territoriais, de concentrar en determinados centros a atención dos sábados pola 
mañá, reducindo así as presenzas necesarias nos sábados.  Tal medida, que 
será previamente tratada pola Xerencia coa correspondente Comisión de 
Centro, incluirá a posta a disposición de medios de transporte adecuados.” 

9. No apartado 3, sobre as TIS, debe suprimirse o punto 7 (primeiro da páxina 10) 
pois reitera e deixa sen executar idéntico compromiso recollido no texto do 
preacordo do 22 de febreiro.  Xa dixemos que para nós o coñecemento da 
cuantificación e dos efectos de aplicación das Tis, para todas as categorías 
comprometidas, forma parte inseparable do acordo, de maneira que ou ben 
coñecemos esa concrección antes de pechar o texto, ou ben sustituimos este 
apartado por unha redacción de garanta os obxectivos preacordados. 

10. No apartado 4, sobre outras materias, hai varias cousas que comentar.  En 
primeiro lugar, debe eliminarse o punto 4, que entendimos decaido despóis dos 
documentos do 19 e o 22 de febreiro.  En último caso, poderia entenderse un 
determinado tratamento a efectos exclusivos de Carreira Profesional como un 
item máis dentro do bloque de avaliación vinculado aos factores de 
“compromiso coa organización”, pero non en termos tan xenéricos e 
discriminativos. 

11. O punto 5, sobre o Acordo Marco, non ten sitio nin encaixe aquí.  Hai 
referencias expresas no preacordo do 22 de febreiro a materias que deben ser 
abordadas nese contexto, e propoñemos que se reproduzan aquí nos seus 
termos, pero a definición xenérica sobre o concepto de Acordo Marco, o seu 
calendario, o seu índice de materias, o seu obxecto, e o seu proceso 
preliminar, deben ser obxecto na nosa opinión dun tratamento e, no seu caso, 
dun pacto específico.  Por tanto, propoñemos suprimir todo o texto deste punto 
5 e incorporar textualmente todos os compromisos recollidos no preacordo do 
22 de febreiro baixo este mesmo epígrafe. 

12. Por último, propoñemos incorporar neste mesmo apartado, e co fin de dotalo 
da oportuna publicación, un novo punto que recolla o dereito recollido na acta 
do 21/06/07 relativo á manutención, que decia: “Todo o persoal das distintas 
categorías, tanto de Unidades e Servizos como de Pac, fixo ou temporal, que 
estea autorizado para estender a xornada e o horario na quenda 
inmediatamente seguinte, terá dereito á manutención correspondente”. 

 

Agardamos que estas propostas podan servir para pechar o texto da forma máis 
satisfactoria posible para todas as partes. 

 

Vigo, a 2 de abril de 2008 

 

 

 

 

Asdo/ Xoán Cons 

Secretario Xeral CIG-Saúde 

 


